
sauuage, & le fils de Iean Guion passant la
longue pointe furent surpris d’vn coup de
Nord-est, & penserent renuerser, ils se iette-
rent a ’eau; mais estant tout glacés, & le sau-
uage moins habillé que le frangois le sauuage
arriué au bord mourut, & le francois 1’eschapa
belle.

le 21. Commencerent leur nouitiat aux Vr-
sulines Madame de la Pelterie, Charlote, & la
St. Caterine.

Ce mesme Iour arriua la nouuelle assurée
du plvf grand desastre qui fut encores arriué
en Canada: scauoir la perte ou debris du bri-
gantin qui alloit de Quebek aux 3. riu. dans
lequel estoit vne bonne partie de ce qui estoit
necessaire pour le magasin & habitans des 3.
riu. nvf y perdismes beaucoup; mais la prin-
cipale perte fut de 9. hommes, dont 1'vn estoit
a nvf nommé gaspar goiiaut de Poitiers Apoti-
quaire venu pour les Hurons, fort bon gargon.

On fit pour eux vn salut du morts le Ieudy
apres celuy du St. Sacrement.

Le lendemain on dit vne grande messe; &
le Dimanche, vespres des morts apres celle du
Iour.

Les 3. riu. manquant sur tout de Cierges, on
prit I’occasion d’vn Canot qui s’y en alloit pour
y enuoyer deux dousaines de Cierges Iaunes
pris a la paroisse de Quebek & deux dousaines
de Chandele de cire blanche pris dans mon
armoire.



